
বিনয়।

হয় ত সে ধনী হবে লালায়িত পরে

স্বোদর-পূরণ হেতু মুষ্টিভিক্ষা তরে।

গর্ব্বিত মানবগণ মান-নাশ-ডরে

অহঙ্কারে আজি যারে পরশে না করে

হয় ত দুদিন পরে তাহার চরণ

করিবে বিষম দুখে শিরো-বিভূষণ।

হেনরূপ নানারূপ যথায় তথায়,

ভাবান্তর নিরন্তর হতেছে ধরায়

তাই বলি চির-দিন এক ভাবময়

জানিবে নিশ্চয়, শিশু! কখনো না হয়।





 





বিনয়।




কুসুম সৌরভ-হীন বিফল যেমন,

জ্ঞানধন বিনা যথা বিফল জীবন,

বসন বিহনে যথা ভূষণ বিফল,

তেমতি বিনয় বিনা সুগুণ-সকল।

দিনমণি বিনা যথা না শোভে ভুবন,

মধুরতা বিনা বাণী শোভে না যেমন,

আস্তিকতা বিনা যথা তপোময় ফল,

তেমতি বিনয় বিনা সুগুণ সকল।

